
КОМИ РЕСПУБЛИКАСА ВЕЛÖДАН МИНИСТЕРСТВО ЙЫЛЫСЬ ПОЛОЖЕНИЕ
Панас

Коми Республикаса йöзöс велöдан министерство лоö Коми Республикаса олöмö пöртысь власьт органöн, кодi нуöдö государственнöй политика да веськöдлö сылöн компетенцияын велöдан юкöнöн, том йöз политикаöн, а сiдзжö координируйтö тайö туйвизьясын Коми Республикаса олöмö пöртысь власьт мукöд органлöн уджöн.

Министерстволöн медшöр могъяс

Коми Республикаын том йöз политика збыльмöдöм. лöсьöдны велöдан юкöнын политика котыртöм да олöмö пöртöм кузя, а сiдзжö том йöзлöн политика кузя вöзйöмъяс;

2) законодательствоöн артыштöм компетенцияын координируйтны Коми Республикаса министерствояс да олöмö пöртысь власьт мукöд орган велöдан юкöнын политика да том йöзлысь политика нуöдöмын;

3) индöм ногöн олöмö пöртны велöдан юкöнын кадрöвöй политика, артыштö профессиональнöй кадръяс дасьтöмын Коми Республикалы экспертно-аналитическöй коланлун;

4) кутчысьны велöдан юкöнын Россия Федерацияса законодательствоö да Коми Республикаса законодательствоö да видзöдны велöдöмын государственнöй стандартъяс збыльмöдöм бöрся;

5) индöм ногöн дасьтыны школаöдз велöдан, улыс öтувъя, медшöр öтувъя, шöр (тыр) öтувъя, национальнöй, коррекционнöй, содтöд, улыс да шöр тöдöмлуна уджсикасö велöдöмлы концепцияяс;

6) законодательствоöн артыштöм компетенцияын участвуйтны том йöзлы оланiн кузя мытшöдъяс бырöдöм вылö экономическöй условиеяс лöсьöдöмын, том йöзлöн предпринимательство сöвмöдöмын да отсöг сетöмын, уджсикас бöрйöмын, том йöзöс уджöн могмöдöмын;

7) дасьтыны да пыртны Коми Республикаса велöдан системаын организационно-экономическöй удж бурмöдöм кузя вöзйöмъяс.

Министерстволöн медшöр удж

Министерство сылы урчитöм могъяс серти вöчö татшöм удж:

1) Коми Республикаса олöмö пöртысь власьт колана органъяскöд, меставывса асвеськöдлан органъяскöд, велöдан юкöнса учреждениеяскöд да организацияяскöд, общественнöй котыръяскöд индöм ногöн öтув дасьтö Министерстволöн компетенцияын юалöмъяс кузя Коми Республикаса нормативнöй правовöй акт балаяс, велöдöм сöвмöдан да том йöзлöн политика юкöнын торъя мога республиканскöй уджтас да концепция балаяс да индöм ногöн сетö найöс Коми Республикаса Юралысьлы да Коми Республикаса Правительстволы видлалöм вылö;
2) кутчысьö велöдан юкöнын да том йöзлöн государственнöй политикаын Россия Федерацияса законодательствоö да Коми Республикаса законодательствоö, видзöдö законодательствоöн артыштöм компетенцияын, кыдзи пöртсьöны олöмö велöдан государственнöй стандартъяс, дасьтö велöдан государственнöй стандартлысь национально-региональнöй компонентъяс;

3) законодательствоöн индöм пöрадок серти видзöдö велöдан юкöнын нормативнöй правовöй актъясö кутчысьöм бöрся;

4) гöгöрбок донъялö да туялö Коми Республикаын велöдан юкöн сöвмöдан туйяс;

5) донъялö том йöзлöн олöмын социально-экономическöй серпас да дасьтö Коми Республикаса Юралысьлы, Коми Республикаса Правительстволы Коми Республикаса том йöзлöн политикаын медшöр туйвизьяс артмöдöм кузя вöзйöмъяс; 

6) индöм ногöн да законодательствоöн артыштöм компетенцияын могмöдö велöдан удж научно-методическöя, организационно-методическöя да учебно-методическöя, сетö меставывса асвеськöдлан органъяслы да велöдан учреждениеяслы практическöй отсöг;

7) индöм ногöн участвуйтö котыртан мероприятиеясын Коми Республикаса государственнöй эмбур подув вылын (видзöмöн) велöдан юкöнын юридическöй кывкутысьясöс дасьтöм кузя;

8) участвуйтö удж рынок видлалöмын да Коми Республикаын специалистъясöс дасьтöмын;

9) Коми Республикаса экономика сöвмöдан министерствокöд öтув дасьтö удж рынок туялан да улыс тöдöмлуна уджсикасö велöдан да шöр тöдöмлуна уджсикасö велöдан юкöнын велöдан услугаяс рынокöн веськöдлан система;

10) координируйтö Коми Республикаса улыс тöдöмлуна уджсикасö велöдан да шöр тöдöмлуна уджсикасö велöдан государственнöй учреждениеяслысь специалистъясöс дасьтöм тöдмалöм кузя удж, а сiдзжö найöс сöвмöдöм да йитöдъяс кузя могъяс;

11) координируйтö Коми Республикаса челядьлы содтöд тöдöмлун сетан государственнöй учреждениеяслысь удж;

12) быд во урчитö Коми Республикалöн ведомствоувса государственнöй велöдан учреждениеяслы став сикас велöдчысьсö босьтöм вылö ылöсалöм лыдпасъяс; 

13) урчитö Коми Республикаса велöдан учреждениеяслы колана учебникъяс да учебнöй пособиеяс, олöмö пöртö велöдан государственнöй стандартъяслысь национально-региональнöй компонентъяс;

14) Коми Республикаса республиканскöй бюджетысь торйöдöм сьöм весьтö отсалö лэдзны республикаын велöдчан да научнöй небöгъяс;

15) индöм ногöн государственнöй велöдан стандарт вылö подуласьöмöн дасьтö примернöй велöдчан уджтасъяс, курсъяс, дисциплинаяс; 

16) федеральнöй законодательствоöн артыштöм компетенцияын нуöдö велöдан учреждениеясын аттестация да государственнöй аккредитация;

17) индöм ногöн сетö лицензияяс велöдан учреждениеяслы, вылыс тöдöмлуна уджсикасö велöдöм да вузбöрса уджсикасö велöдöм уджтасъяс серти велöдан удж нуöдöм вылö лицензияяс кындзи;

18) индöм ногöн видзöдö Коми Республикаса велöдан учреждениеясын кадръяс бура велöдöм, выльысь велöдöм да тöдöмлунъяс содтöм бöрся (федеральнöй велöдан учреждениеяс кындзи);

19) индöм ногöн да законодательствоöн артыштöм компетенцияын олöмö пöртысь федеральнöй власьт органъяскöд, Коми Республикаса олöмö пöртысь власьт органъяскöд да меставывса асвеськöдлан органъяскöд öтув отсалö котыртны челядькöд да омöль оласнога (обществолы лöсявтöм) да физическöя да вежöрöн сöвмытöм ныв-зонпосникöд удж;  

20) нуöдö бать-мам дöзьöртöг кольöм челядь йылысь государствосянь став юöр чукöртöмын регионса операторлысь удж;

21) отсалö сöвмöдны бать-мамтöм челядьöс да бать-мам дöзьöртöг кольöм челядьöс семьяясö иналан формаяс;

22) лöсьöдö да отсалö котыртны медико-педагогическöй комиссияяслысь удж, видзöдö налöн удж бöрся;

23) челядьöс дорйöм могысь отсалö котыртны консультативнöй отсöг бать-мамлы либö найöс вежысьяслы;

24) индöм ногöн дасьтö да пöртö олöмö мераяс, кодъясöс веськöдöма Коми Республикаын челядьлы содтöд тöдöмлун сетысь учреждениеясса велöдчысьяслы да быдтасъяслы психолого-педагогическöй, социальнöй отсöг сетöм да дорйöм вылö;

25) отсалö видзны да сöвмöдны велöдан юкöнын научнöй вынйöр, бурмöдны велöдöм;

26) индöм ногöн координируйтö Коми Республикаса органъяслысь да организацияяслысь, ведомствоувса велöдан государственнöй учреждениеяслысь тыр арлыдтöмъясöс дöзьöртöг олöмысь видзöм да  право торкалöм кузя удж;

27) отсалö сöвмöдны велöдан да том йöзлöн политика юкöнын инновационнöй да опытно-экспериментальнöй удж;

28) дасьтö да нуöдö велöдчысьяскöд республикаса мероприятиеяс, став Россияса да республикаса мероприятиеясын челядьлöн да велöдчысь том йöзлöн участвуйтöмын мониторинг;

29) нуöдö сöвещаниеяс, научно-практическöй конференцияяс, симпозиумъяс, выставкаяс да конкурсъяс, сы лыдын войтыркостсаяс, велöдан да том йöзлöн политика юкöнын;

30) индöм ногöн отсалö котыртны гожся кадö челядьлысь шойччöм да могмöдны уджöн ныв-зонпосниöс да велöдчысь том йöзöс каникул дырйи;

31) законодательствоöн индöм компетенцияын дасьтö да олöмö пöртö челядьöс да ныв-зонпосниöс, велöдчысьясöс да студентъясöс социально-правовöя дорйöм да дзоньвидзалун видзöм кузя мероприятиеяс;  

32) сетö челядьлöн да том йöзлöн общественнöй котыръяслы организационнöй, методическöй да мукöд сикас отсöг;

33) котыртö том йöзлöн мытшöдъяс кузя научнöй да социологическöй туялöмъяс;

34) законодательствоöн артыштöм компетенцияын пыртö велöдан юкöнö, юöр сетан технологияяслысь öнiя тшупöд тöд вылын кутöмöн, информатизация;

35) индöм ногöн котыртö велöдан системаын да том йöзкöд уджын кадръяс дасьтöм да выльысь велöдöм;

36) законодательствоöн артыштöм пöрадок серти котыртö челядьöс школаöдз велöдан, улыс öтувъя, медшöр öтувъя, шöр (тыр) öтувъя велöдан, содтöд тöдöмлун сетан, улыс тöдöмлуна уджсикасö да шöр тöдöмлуна уджсикасö велöдан учреждениеясын велöдысьясöс аттестуйтан удж;

37) законодательствоöн артыштöм компетенцияын дасьтö велöдан да том йöзлöн политика юкöнын уджалысьясöс наградитöм вылö документъяс, сетö налы наградаяс;

38) урчитöм ногöн индалö Коми Республикалöн ведомствоувса велöдан государственнöй учреждениеясö веськöдлысьясöс да кырымалö накöд удж кузя сёрнитчöм;

39) дасьтö Коми Республикаса велöдан юкöн сьöмöн могмöдан республикаса нормативъяс;

40) индöм ногöн бурмöдö Коми Республикаын велöдан учреждениеяслысь материально-техническöй база;

41) индöм ногöн чукöртö, видлалö, донъялö да вöчö велöдан юкöнын государственнöй статистическöй отчётносьт, лöсьöдö Коми Республикаса велöдан учреждениеяслы подув да чукöртö на йылысь став юöрсö;

42) могмöдö бать-мамтöм челядьлöн да бать-мам дöзьöртöг кольöм челядьлöн социализация да адаптация дырйи юöрöн, методикаöн да ресурсöн;

43) индöм ногöн видзöдö Коми Республикалöн ведомствоувса государственнöй öтувъя предприятиеясын да Коми Республикалöн ведомствоувса учреждениеясын (водзö – ведомствоувса организацияяс) сьöмöн вöдитчöм да овмöс нуöдан удж бöрся, уджысь мынтысян öнiя формаяс бöрся, удж бурджыка видзöм бöрся, техникалöн безопасносьт да пöжарысь видзчысьöм бöрся;

44) Коми Республикаса Юралысьлöн да Коми Республикаса Правительстволöн тшöктöм серти индöм ногöн дорйö Коми Республикалысь интересъяс войтыркостса организацияясын велöдöмын да том йöзлöн политикаын юалöмъяс кузя;

45) индöм ногöн участвуйтö велöдöмын, том йöзлöн политика да наука юкöнын войтыркостса артмöдчöмъяслысь балаяс дасьтöмын;

46) индöм ногöн отсалö лöсьöдны йитöдъяс велöдан учреждениеяслы суйöрсайса государствоясысь да Россия Федерацияса субъектъясысь юридическöй кывкутысьяскöд да торъя йöзкöд велöдöм да том йöзлöн политика сöвмöдöм могысь;

47) индöм ногöн примитö суйöрсайса гражданаöс велöдчöм, стажируйтчöм да тöдöмлун кыпöдöм могысь;

48) отсалö Россия Федерацияса субъектъяслöн мутасын да суйöрсайын коми национальнöй культурнöй котыръяслы да землячествояслы коми кыв, литература да коми йöзлысь культура велöдöмын, Коми Республика мутасын уджалысь национальнöй культурнöй автономияяслы велöдчöм кузя могъясын; 

49) индöм ногöн сöгласуйтö Коми Республикаса республиканскöй бюджет тшöт весьтö велöдчан объектъяс стрöитöм вылö проектно-сметнöй документация дасьтöм;

50) индöм ногöн, кыдзи государственнöй заказчик, дасьтö да иналö государственнöй заказ, котыртö да нуöдö конкурсъяс (торгъяс), видзöдö государственнöй заказ иналöм бöрся;

51) нуöдö ведомствопытшса государственнöй контроль сы бöрся, кыдзи кутчысьöны ведомствоувса организацияясын удж законодательствоö да удж право нормаяс кузя мукöд нормативнöй правовöй актö;

52) котыртö да вöчö мобилизационнöй дасьлун кузя удж да мобилизация, координируйтö да видзöдö ведомствоувса организацияясын мобилизационнöй дасьлун кузя мероприятиеяс;

53) нуöдö Коми Республикаса республиканскöй бюджет тшöт весьтö ведомствоувса организацияяслысь зданиеяс капитальнöя дзоньталöм да выльмöдöм кузя заказчик-застройщиклысь удж; 

54) законодательство серти ведомствоувса организацияясöн веськöдлö организационно-методическöя, координируйтö найöс да видзöдö уджыс бöрся;

55) Россия Федерацияса законодательство да Коми Республикаса нормативнöй правовöй актъяс серти видзö юöртана ресурсъяс;

Россия Федерацияса законодательсто да Коми Республикаса законодательство серти вöчö мукöд удж.

IV.Министерстволöн правояс

8. Министерство вермö:

1) индöм ногöн сетны Коми Республикаса Юралысьлы, Коми Республикаса Правительстволы велöдан юкöнын политика, том йöзлысь политика лöсьöдöм да олöмö пöртöм кузя вöзйöмъяс; 

2) индöм ногöн аслас компетенцияын лэдзны нормативнöй правовöй актъяс да сетны на кузя гöгöрвоöдöмъяс;

3) индöм ногöн Министерство бердын котыртны научнöй да координационнöй сöветъяс, педагогика наукаяс кузя республикаса методическöй сöветъяс, недыр кадся научнöй (творческöй) котыръяс, велöдöм сöвмöдöм могысь экспертнöй да научнöй группаяс лöсялана специалистъясöс, тшöтш и Коми Республика сайысь, сэтчö корöмöн;

4) индöм ногöн корны да босьтны Коми Республикаса министерствоясысь да мукöд олöмö пöртысь власьт органысь, меставывса асвеськöдлан органъясысь, велöдан учреждениеясысь, мукöд организацияысь юöръяс, материалъяс да документъяс, кодъяс колöны Министерство водзö сувтöдöм удж олöмö пöртöм могысь.

V. Министерстволысь удж котыртöм

9. Министерствоöн веськöдлö Коми Республикаса йöзöс велöдöм да вылыс тöдöмлун кузя министр (водзö – министр), кодöс Коми Республикаса законодательство серти чинö индö да чинысь мездö Коми Республикаса Юралысь.

Министр веськöдлö Министерствонас öтнас, ачыс кывкутö Министерстволы сетöм могъяс да удж олöмö пöртöм вöсна.

Министрлöн эмöсь вежысьяс, кодъясöс чинö индö да чинысь мездö Коми Республикаса Юралысь.

10. Министр:

1) юклö могъяс министрöс вежысьяс костын;

2) вынсьöдö Министерство кутöм вылö рöскод смета Коми Республикаса республиканскöй бюджетöн вынсьöдöм бюджетысь торйöдöм сьöм серти;

3) индöм ногöн да удждон фонд артыштöмöн вынсьöдö тэчас да  штатнöй расписание, Министерство аппаратысь юкöдувъяс йылысь положение, министрöс вежысьяслысь да Министерствоын уджалысьяслысь должностнöй инструкцияяс;

4) индöм ногöн Министерствоын уджалысьяссö босьтö удж вылö да мездö удж вылысь, кыскö найöс дисциплинарнöй кывкутöмö да ошкö;

5) индöм ногöн сетö Коми Республикаса Юралысьлы да Коми Республикаса Правительстволы видлалöм вылö Министерстволы лöсялана юалöмъяс кузя правовöй акт балаяс; 

6) Россия Федерацияса законодательство серти да Коми Республикаса законодательство серти аслас компетенцияын лэдзö приказъяс, сетö индöдъяс, кодъясöс быть колö вöчны Министерствоын уджалысьяслы; 

7) индöм ногöн вöзйö велöдан юкöнын уджалысьясöс, сы лыдын Министерство аппаратысь, государственнöй наградаясöн да почёт нимъясöн ошкöм вылö, ошкö велöдчысьясöс, быдтасъясöс да Коми Республикаса велöдан учреждениеясын уджалысьясöс. 

11. Министерствоын котыртсьö коллегия, кытчö пырö министр (коллегияса веськöдлысь), сiйöс вежысьяс, велöдан учреждениеясöн веськöдлысьяс, Министерство аппаратын медтöдчана юкöнъясöн веськöдлысьяс, учёнöйяс, специалистъяс да общественнöй деятельяс.

Министерстволöн коллегияö пырысьясöс вынсьöдö да вежлалö Коми Республикаса Правительство.

Коллегия лоö министр бердын сöвещайтчан органöн да аслас заседаниеясын видлалö Министерстволöн компетенцияысь медшöр юалöмъяс. Коллегиялöн решениеяс пыртсьöны сёрнигижöдö да пöртсьöны олöмö, пырджык, министрлöн приказöн. Министр да коллегияö пырысьяс кö оз воны öти кывйö, бöръя кывсö шуö министр.

исп. Исакова

15 754 пас


